
NUTQ  BU OG’ZAKI  KOMMUNIKATSIYA 

 Abdurahmonova Dinora Abdurashid qizi 

                      Abdullayeva Dinara Fayzullo qizi    

                                               Annotasiya  

Nutq madaniyati oʻqituvchida yuksak darajada rivojlangan boʻlishi shart.Bunda 

ovoz ham ahamiyatli hisoblanadi.Oʻqituvchi nutqi jarangdor, aniq, turli shevaga 

xos soʻzlardan holi boʻlishi zarur.Dunyodagi har bir kasbni egallashdagi eng 

muhim qurol bu nutq madaniyatidir.Nut haqida allomalarimiz ham oʻz fikrlarini 

qoldirgan. 

Kirish. 

Nutq madaniyati ogʻzaki va yozma adabiy til meʼyorlari (talaffuz, urgʻu, soʻz 

qoʻllash, grammatika, uslubshunoslik qoidalari)ni egallash, shuningdek, turli 

aloqa-aralashuv sharoitlarida tilning tasviriy vositalaridan nutqning maqsad va 

mazmuniga mos ravishda foydalanish mahorati hisoblanadi. Tilshunoslikning tilni 

madaniyat qurol sifatida mukammallashtirish maqsadida meʼyorlashtirish (tartibga 

solish) muammo larini oʻrganuvchi boʻlimidir. Gʻarb tilshunosligida umumiy 

maʼnoda "Til madaniyati" termini ham qoʻllaniladi. 1-maʼnodagi "nutq 

madaniyati" tushunchasi adabiy tilni oʻzlashtirishdagi ikkita bosqichni qamrab 

oladi. 

a) nutqning toʻgʻriligi va boshqa nutqiy mahorat.  

b) nutq madaniyati 

Nutqning toʻgʻriligi,muayyan tilda soʻzlovchilar va yozuvchilar tomonidan "ideal" 

va anʼanaviy saqlanib kelayotgan odatlar, ibrat va namunalar tarzida idrok 

etiladigan adabiy meyyorlarga amal qilishdir. Nutqiy mahorat esa nafaqat adabiy 

meyyorlarga amal qilishi, balki oʻzaro mavjud boʻlgan variantlardan mazmunan 

eng toʻgʻri, eng aniq, uslub va vaziyat nuqtai nazaridan eng maqbuli va ifodalisini 

tanlab olish mahoratidir. 

O'qituvchi nutqi adabiy talaffuz me'yorlariga amal qilishda o'quvchilarga namuna 

bólishi lozim. Adabiy talafuz me'yorlarining buzilishi eng avvalo shevaning 

natijasida yuzaga keladi.Nutq bu oğzaki kommunikatsiya, ya'ni til yordamida 

munosabat qilish jarayoni hisoblanadi. Ijtimo iy tajribada biron bir mohiyatini 

anglatadigan so'zlar og'zaki kommunikatsiya vositasi hisoblanadi.Kommunikativ 

nutqning muvaffaqiyatli bo'lishi o'qituvchida qator maxsus qobilyatlar 

rivojlanishini talab qiladi: sotsial-perseptiv qobiliyati, ijtimoiy tasavur qobiliyati, 

o'zini oʻzi boshqara olish qobiliyati, muloqotda ózining ruhiy holatini boshqara 

olish qobiliyati, irodaviy ta'sir kórsatish, ishontira olishlik qobiliyati. Nutq 

malakalari va kónikmalarini muvaffaqiyatli egallash uchun sharoit yaratuvchi 

kishining umumiy,ruhiy,jismoniy xususiyatlarini rivojlantirish, bunda tasavvurni, 

obrazli xotira va fantaziyani rivojlantirish kózda tutiladi.Õqitish samaradorligini 

oshirish va ijobiy tarbiyaviy tasir kõrsatish uchun õqituvchi aktyorlik va 

rejissyorlik malakalariga ega bólishi lozim. 

Õqituvchi nutqining kommunikativ õziga xosligi bilan bilimni õquvchilar 

tomonidan qabul qilinishi va eslab qolishi õrtasida tóg'ridan-tóg'ri aloqa bor. Nutq 

buni ta'minlashi yoki qiyinlashtirishi mumkin. Õqituvchining nutqi faqat axborot 

berib qolmay, óquvchining ongi, sezgisiga ta'sir qilishi, ularni o'ylash faoliyatiga 

ijobiy taʼsir etishi kerak. 

Qadimgi Sharq pedagogikasíning ajoyib asarlaridan biri “Qobusnoma”da ham til 

va nutqqa alohida etibor berilgan boʻlib, ular hozir ham o’z ahamiyatini 

yo’qotmaganligini ko’rishimiz mumkin.Kaykovus hamma hunarlar ichida so’z 

hunari notiqligini a’lo deb biladi. Bilingki, hamma hunardan so’z hunari yaxshi, 

shuning uchun ham kishi suxandon va notiq bo’lishi kerak deb ta’kidlaydi  Muallif 

notiqlikni egallashning yo’lini tinimsiz mehnat va o’rganish deb uqtirgan. 

XULOSA 

Õqituvchi har doim o'z ustida ishlashi, yangiliklardan xabardor  bo'lishi, 

innovatsiyalarga ijobiy qarashi, o'zi ham novator bólishi maqsadga muvofiq. 

Kichik sinflarda uztoz nutqi ravon, jarangdor, turli jargon vositalardan holi bo'lishi, 

umumiy tarbiya jarayoni uchun ham ijobiy ta'sir etadi deb hisoblayman. 

Óqituvchining ovozi, talaffuzi, diksiyasi, umuman, nutqi hamisha oʻquvchi uchun 

o'ziga xos namuna vazifasini bajaradi.Kasbiga sadoqatli o'qituvchi o'z 

o'quvchisining ko'z óngida qusursiz va bilimli, qadrli va mehribon ustoz 

ko'rinishida ko'rinadi. Buni saqlab qolish esa faqat oʻqituvchining oʻziga bogʻliqdir 

